
Apakah kegunaan Parmol 120 Syrup 

Parmol 120 Syrup digunakan untuk 

melegakan demam dan kesakitan ringan 
seperti: 

 Sakit kepala 

 Sakit otot 

 Sakit gigi 

 

Bagaimana Parmol 120 Syrup berfungsi 

Produk ini mengandungi paracetamol yang 

berfungsi melalui halangan pada 

penghantaran signal rasa sakit sampai ke 

otak. Ia juga bertindak pada otak untuk 
mengurangkan demam. 

Sebelum menggunakan Parmol 120 

Syrup  

- Bila tidak boleh menggunakan 

Jangan memberikan Parmol 120 Syrup jika 

anak anda mempunyai alahan kepada 

paracetamol atau sebarang bahan lain yang 

terkandung di dalam ubat ini (disenaraikan 
dalam Maklumat lanjut). 

- Sebelum menggunakan Parmol 120 
Syrup 

Dapatkan nasihat doktor anda jika anak 

anda mempunyai kerosakan buah 
pinggang atau hati. 

 

- Jika mengambil ubat-ubat lain 

Beritahu doktor atau ahli farmasi jika 

anak anda mengambil sebarang ubat 

lain, termasuk ubat yang dibeli tanpa 

preskripsi dari farmasi, pasar raya, 

atau kedai makan kesihatan. 

Cara menggunakan Parmol 120 

Syrup 

Pengambilan secara oral sahaja. 

Ikuti arahan doktor dan ahli farmasi 

anda. Ia mungkin berbeza dari 

maklumat di dalam risalah ini. Jika 

anda tidak memahami arahan pada 

label ubat ini, sila rujuk kepada 

doktor atau ahli farmasi. 

 

- Berapa banyak harus digunakan 

Kanak-kanak yang berumur 1 hingga 

6 tahun: 1 hingga 2 sudu teh (5 – 10 

mL) untuk diambil 3 hingga 4 kali 

sehari. 

 

Kanak-kanak yang berumur 7 hingga 

12 tahun: 2 hingga 4 sudu teh (10 - 

20 mL) untuk diambil 3 hingga 4 kali 

sehari. 

 

- Bila perlu digunakan 

 

Gunakan 3 hingga 4 kali sehari atau 

seperti yang diarahkan oleh doktor 

atau ahli farmasi anda. 

 

- Berapa lama perlu digunakan 

 

Gunakan Parmol 120 Syrup 

mengikut tempoh masa yang 

ditetapkan oleh doktor anda. 

 

- Jika anda terlupa menggunakan 

 

Beri dos yang tertinggal sebaik 

sahaja anda teringat. Sekiranya 

sudah hampir masa untuk dos 

seterusnya, abaikan dos yang 

tertinggal dan kemudian teruskan 

memberi ubat mengikut jadual 

seperti biasa. Jangan beri dos 

berganda untuk menggantikan dos 

yang tertinggal. 

 

- Jika menggunakannya secara 

berlebihan (terlebih dos) 

 

Hubungi doktor anda dengan segera 

atau pergi ke Jabatan Kecemasan 

hospital terdekat, jika dos berlebihan 

telah diambil. Ini perlu dilakukan 

walaupun tiada sebarang kesan 

ketidakselesaan atau keracunan. 

Anak anda mungkin memerlukan 

perhatian perubatan segera. 

 

Pengambilan ubat ini secara 

berlebihan mungkin menyebabkan 

loya, muntah, sakit perut, lebih 

mudah berdarah, kegagalan hati dan 

buah pinggang, terlalu banyak asid 

dalam badan dan kehilangan 

kesedaran. 

 

Semasa menggunakan Parmol 120 

Syrup 

 

- Perkara yang perlu dilakukan 

 

 Hubungi doktor anda jika simptom 

tidak bertambah baik atau jika 

demam berterusan lebih daripada 3 

hari atau berulang. 

 

 Maklumkan kepada semua doktor, 

doktor gigi dan ahli farmasi yang 

merawat anak anda bahawa anak 

anda sedang menggunakan Parmol 

120 Syrup. 

 

 

- Perkara yang tidak boleh dilakukan 

 Produk ini mengandungi 

paracetamol. Jangan mengambil 

ubat ini dengan ubat-ubatan lain 

yang mengandungi paracetamol 

pada masa yang sama. 

 

 Jangan mengambil sebarang ubat 

baharu tanpa berbincang dengan 

doktor anda. 

 

 Jangan memberi Parmol 120 Syrup 

kepada sesiapa walaupun mereka 

mempunyai simptom atau keadaan 

yang sama dengan anda. 

 

- Perkara yang perlu diberi 

perhatian 

Penggunaan jangka panjang ubat ini 

harus dielakkan kecuali diarahkan 

oleh doktor. 

Kesan-kesan sampingan 

Amaran alahan ubat: Paracetamol 

boleh menyebabkan tindak balas 

kulit yang teruk. Gejala mungkin 

termasuk kemerahan kulit, lepuh 

atau ruam. Ini mungkin merupakan 

tanda-tanda keadaan serius. Jika 

tindak balas ini berlaku, hentikan 

penggunaannya dan dapatkan 

bantuan perubatan dengan segera. 

Kesan advers lain yang dilaporkan 

termasuk gangguan darah. 

Anda boleh melaporkan sebarang 

kesan sampingan atau kesan advers 

ubat kepada Pusat Pemantauan 

Kesan Advers Ubat Kebangsaan 

melalui laman web npra.gov.my 

[Consumers → Reporting Side 

Effects to Medicines (ConSERF) or 

Vaccines (AEFI)]. 

Cara penyimpanan dan pelupusan 

Parmol 120 Syrup 

- Penyimpanan 

Jauhi semua ubat daripada kanak-

kanak.  

Simpan di bawah suhu 30°C.  

Lindungi daripada cahaya dan 

pembekuan. 

- Pelupusan 

Ubat-ubat tidak harus dilupuskan 

melalui air buangan atau sisa isi 

rumah. Sila rujuk kepada ahli 

farmasi anda mengenai cara yang 

betul untuk melupuskan ubat yang 

tidak diperlukan lagi. Langkah-

langkah ini dapat membantu 

melindungi alam sekitar. 

Maklumat lanjut 

- Rupa dan warna produk 

Cecair oren yang likat dengan rasa 

strawberi. 

- Bahan-bahan kandungan 

- Bahan aktif 

 Paracetamol 

- Bahan tidak aktif 

 Propylene Glycol, Sodium 

Saccharin, Ethyl Maltol, 

Sodium Benzoate, Sodium 

Metabisulphite, Disodium 

Calcium Edetate, Strawberry 

Flavour, Sunset Yellow 15985, 

Glycerine, Syrup Simplex, 

Purified Water 

- Nombor MAL 

MAL19911138XZ 
 

Pengilang dan Pemegang 

Pendaftaran Produk 

HOVID Bhd. 

121, Jalan Tunku Abdul Rahman 

(Jalan Kuala Kangsar), 30010 Ipoh, 
Perak, Malaysia 

Tarikh kemaskini RiMUP 

04/03/2024 

Nombor Siri 

NPRA(R4/1)290224/00025 

 

 


